
Eksperyans Jim
Jim, yon travayè nan domèn konstwiksyon ki gen 55 kan,  
te fè yon operasyon nan senti pou trete yon chòk li te pran 
nan travay. Lè doulè nan do li t ap kontinye, doktè li te 
preskri li plis kantite yon analjezik opiyoyid ki puisan. 

Anpil semèn apre, Jim t ap eseye diminye nan medikaman 
li, men doulè a te ensipòtab. Jim te kwè li pa t kapab viv san 
medikaman an. Li te kòmanse santi plis fatig, plis vètij ak plis 
izòlman. Li te dòmi mal epi li te rete sou kabann nan oswa li 
t ap gade televizyon tout lajounen. Jim te vin deprime.

Fanmi Jim te panse li t ap vin pi mal, pa pi byen. Yo te vle 
Jim yo ki emab, amizan ak jantiy retounen jan li te ye anvan 
an. Fanmi li te konnen moun yo renmen an te bezwen èd, 
men kisa yo te kapab fè?

Èske Medikaman pou Doulè Mwen Fè Mwen Pi Mal?

Èske oumenm oswa yon moun ou renmen  
gen yon istwa ki sanble ak istwa sa a? 
Li ka se moman pou mande èd.

Men kèk nan medikaman opiyoyid doktè 
preskri souvan pou doulè:

Actiq, Duragesic, Fentora (Fentanyl)

Avinza, MS Contin (Morphine)

Codeine

Dilaudid, Exalgo (Hydromorphone) 

Lortab, Norco, Vicodin  
(Hydrocodone ak acetaminophen)

Nucynta (Tapentadol)

Opana (Oxymorphone)

OxyContin (Oxycodone)

Percocet (Oxycodone ak acetaminophen)

Kisa opiyoyid yo ye?
Opiyoyid yo se medikaman doktè preskri pou 
doulè. Medikaman sa a afekte sèvo a epi li lakòz 
moun k ap pran li vin gen anpil akoutimans.

Ki reyaksyon negatif oswa 
konsekans mwen kapab genyen lè 
m ap pran opiyoyid?

Pou kisa se pa medikaman doulè mwen ki fè 
mwen santi mwen pi byen?

Si ou kontinye pran medikaman opiyoyid pou doulè: 

  L ap lakòz chanjman nan sèvo ou. 

  �Li ka egzije pi gwo dòz medikaman an pou jwenn menm 
nivo soulajman pou doulè a (ki rele tolerans tou).

  �Li kapab fè ou pi sansib nan doulè a, epitou li ka fè doulè 
ou vin grav.

Men kèk nan reyaksyon segondè moun 
genyen souvan lè y ap pran opiyoyid:

Anvi dòmi, sedasyon ak vètij grav

Kèplen, vomisman ak konstipasyon

Konfizyon, pèt memwa

Chanjman nan imè, konpòtman ak izòlman avèk 
moun ou renmen yo

Diminisyon nan mwayen pou fonksyone

Sentòm izòlman ki pa konfòtab lè ou sispann 
pran opiyoyid toudenkou (ki rele depandans tou)

Anvi pou pran opiyoyid san kontwòl ak itilizasyon 
dwòg ki lakòz ou gen konpòtman danjere pou tèt 
ou oswa pou lòt moun (ki rele akoutimans tou)

Difikilte pou respire, òvèdòz ak lanmò

Gen èd ki disponib nan nimewo  
877-8-HOPENY oswa 877-846-7369



Kijan mwen kapab di si lè mwen pran 
medikaman pou doulè sa lakòz danje 
pou mwen? 
Reponn kesyon ki anba la yo pou ede ou konnen:

  �Èske ou reflechi anpil konsènan lè w ap pran 
medikaman pou doulè?

  �Èske ou bezwen pi gwo dòz nan medikaman ou 
pou kontwole doulè ou?

  �Èske doulè ou sanble vin grav pandan dòz 
medikaman pou doulè ou ap ogmante? 

  �Èske ou panse si medikaman pou doulè ou fini  
sa ap fè ou pè toutbon?

  �Èske ou te janm eseye sispann pran medikaman 
pou doulè ou oswa diminye ladan men ou pa t 
kapab fè sa?

  �Èske itilizasyon medikaman sou preskripsyon 
deranje relasyon ou avèk lòt moun?

  �Èske zanmi ou yo oswa moun ou renmen yo 
konsène poutèt  w ap pran medikaman pou 
doulè?

Si ou reponn “Wi” pou nenpòt nan kesyon sa yo,  
li ka se moman pou mande èd.

Ki kote mwen kapab jwenn èd? 
  �Oumenm ak/oswa fanmi ou ka mande pou diskite 
sou enkyetid ou yo avèk doktè ou anvan. Doktè 
ou kapab ba ou referans pou wè espesyalis 
kòrèk la.

  �Ou kapab rele oswa tèks HOPELine Biwo Sèvis 
pou Abi Alkòl ak Dwòg (Office of Alcoholism and 
Substance Abuse Services, OASAS) Eta New York. 
Tout koutfil yo gratis, anonim ak konfidansyèl. 
877-8-HOPENY oswa 877-846-7369. Èd la 
disponib 24 sou 24, ak 365 jou chak ane. 

  �Pou jwenn plis enfòmasyon, ale sou sitwèb 
OASAS nan oasas.ny.gov/treatment

Èske asirans konpansasyon travayè  
ap peye pou tretman mwen?
Wi, si se swa yon Jij ki rekòmande tretman an oswa 
si se yon konpayi asirans konpansasyon travayè ki 
apwouve li. 

Si m ap chèche tretman, èske m ap 
bezwen sispann pran tout opiyoyid yo? 

Pa nesesèman. Espesyalis yo revize chak ka apa. 

Ki lòt tretman ki disponib pou ede mwen? 
Yon espesyalis kapab idantifye ak trete lòt pwoblèm 
medikal ki lakòz doulè ou tou, li kapab rekòmande  
lòt apwòch k ap amelyore sante ou epitou, si sa 
endike, li ka anvizaje pou mande ou itilize medikaman 
ki pa opiyoyid. 

Kisa tretman san rete pou depandans 
oswa akoutimans pou opiyoyid ap gen 
ladan anjeneral?

  �Tretman san rete a ap kòmanse avèk yon 
evalyasyon yon pwofesyonèl tretman pou 
akoutimans ap fè pou ou. 

  �Ou ka bezwen swen medikal espesyalize nan yon 
pwogram tretman pou akoutimans. Nan tretman 
an, kapab genyen yon rediksyon ofi-amezi nan 
medikaman pou doulè a. 

  �Tretman an kapab gen ladan terapi pou 
konpòtman ak medikaman.

  �Pwogram jeneral yo bay yon melanj lòt sèvis ki 
adapte sèlman pou bezwen ou yo.

Se Komisyon Konpansasyon Travayè NYS ki te 

kreye tiliv sa a nan tèt ansanm avèk Biwo Sèvis 

pou Abi Alkòl ak Dwòg NYS.

Tout koutfil yo gratis, anonim ak konfidansyèl.  
Pou jwenn plis enfòmasyon, ale sou sitwèb,  
oasas.ny.gov/treatment

Rele oswa tèks NYS OASAS HOPELine 
nan nimewo 877-8-HOPENY oswa 
877-846-7369

